
Höener träffed sich zmitts uf dr Schtraaß

Gak gak gaak gagak gagaaak
Jä goggrüezi Frau Dotter wie gaats au bi Ihne?
Nid em beschte Frau Eiwiiß. Vo vorne und hine
Chömed ja nüt als Wäge-n-und Wäge
Und fahred eim ohni Rücksicht entgäge
Und bringed eim nüt als i Läbesgfahr.
Me mues efängs fascht gar ufs Trottewar,
Gagageragak susch chunnt ein cho tschädere
Und fahrt uf eim ufe und bringt eim um Pfädere
Und gälezi das empfindet me sehr
Dänn schließlich dient d'Schtraß doch eusem Verchehr.
Wa huuppet etz wider? Gseenzi etz ghöri
Scho wider sonen verruckte Galöri.
Gagak wo wotter ächt durepfure?
Gagageragak dä wott sicher da dure,
Oder nei oder woll grad da dure wott er,
Adie Frau Eiwiiß! Adie Frau Dotter!
Gak gak gaak gagak gagaaak.

